
Prezidentin köməkçisi Hikmət Hacıyev BMT 
Təhlükəsizlik Şurasının Ermənistan-Azərbaycan 
münaqişəsinə dair müzakirələrini şərh edib

Prezidentin köməkçisi deyib: 
“Təəssüf hissi ilə qeyd etmək istərdik 
ki, 1993-cü ildə BMT Təhlükəsizlik 
Şurasının Azərbaycan ərazilərinin işğalı 
ilə əlaqədar 822, 853, 874 və 884 saylı 
dörd qətnaməsinin qəbul olmasına 
baxmayaraq, BMT TŞ-də Ermənistan-
Azərbaycan münaqişəsi ilə əlaqədar 
sonuncu müzakirələr 1995-ci ildə 
keçirilib. 

BMT Təhlükəsizlik Şurasının 
qətnamələrində Ermənistanın 
Azərbaycana qarşı gücdən istifadə 
etməsi pislənilir, Dağlıq Qarabağın 
Azərbaycanın ayrılmaz hissəsi olduğu 
vurğulanır və Ermənistan qoşunlarının 
Azərbaycanın işğal edilmiş bütün 

ərazilərindən qeyd-şərtsiz və tam 
çıxarılması tələb olunur.

Oktyabrın 19-da BMT TŞ-də 
Ermənistan-Azərbaycan münaqişəsi 
ilə əlaqədar keçirilmiş müzakirələrdən 
sonra Təhlükəsizlik Şurasının sədri 
adından bəyanat layihəsi hazırlanıb. 
Bəyanat layihəsində BMT TŞ-nin 
məlum qətnamələrinə istinad öz 
əksini tapmayıb. Sözügedən layihə 
əsasən Rusiya Federasiyası və Fransa 
tərəfindən hazırlanıb.

BMT TŞ-nin qeyri-daimi üzvləri 
olan və Qoşulmama Hərəkatının (QH) 
üzvü olan İndoneziya, Niger, Tunis, 
Vyetnam, Cənubi Afrika, Sent Vinsent 
və Qrenadin və Dominikan Respublikası 

iki dəfə sükut prosedurunu pozaraq, 
BMT TŞ-nin qətnamələrinə istinadın 
bəyanata daxil edilməsinə israr 
ediblər. Bununla həmin dövlətlər BMT 
Nizamnaməsinə, beynəlxalq hüququn 
norma və prinsiplərinə, BMT TŞ-nin 
qətnamələrinə, Bandunq prinsiplərinə, 
QH-nin sənədlərinə sadiqliyini növbəti 
dəfə nümayiş etdiriblər.

Qoşulmama Hərəkatı üzv 
dövlətlərinin israrlı və prinsipial 
mövqeyindən sonra haqqında bəhs 
olunan bəyanat layihəsi rəsmən geri 
götürülüb.

Prezident İlham Əliyev İndoneziya, 
Niger, Tunis, Vyetnam, Cənubi Afrika, 
Sent Vinsent və Qrenadin və Dominikan 
Respublikasına həmrəylik göstərərək 
ədalətli və prinsipial mövqelərinə 
görə təşəkkürünü ifadə edir. Bildirir ki, 
Qoşulmama Hərəkatının Sədri kimi 
2019-cu ildə Bakıda keçirilmiş XVIII 
Zirvə toplantısında çıxışında dediyi 
kimi, bundan sonra da üzv dövlətlərin 
maraqlarını, beynəlxalq hüququ və 
ədaləti BMT-də və digər beynəlxalq 
təşkilatlarda müdafiə edəcək.

Qoşulmama Hərəkatının Sədri 
qismində Prezident İlham Əliyev 
bütün QH üzv ölkələrinə müraciət 
edərək Bandunq prinsipləri əsasında 
həmrəyliyə, birliyə və qarşılıqlı dəstəyə 
çağırır”. 

AZƏRTAC

İyirmi beş illik fasilədən 
sonra BMT Təhlükəsizlik 
Şurasında Ermənistan–
Azərbaycan münaqişəsinə 
dair 29 sentyabr və 19 
oktyabr tarixlərində 
müzakirələr keçirilib. Pre-
zidentin köməkçisi – Pre-
zident Administrasiyasının 
Xarici siyasət məsələləri 
şöbəsinin müdiri Hikmət 
Hacıyev KİV-ə açıqla-
masında bu müzakirələr 
barədə məlumat verib. 

Xarici İşlər naziri Ceyhun Bayramov ABŞ-a işgüzar səfəri 
çərçivəsində Dövlət katibi Mayk Pompeo ilə görüşüb

Oktyabrın 23-də ABŞ-a işgüzar 
səfəri çərçivəsində Azərbaycan 
Respublikasının Xarici İşlər naziri 
Ceyhun Bayramov ABŞ Dövlət 
katibi Mayk Pompeo ilə görüşüb.

Xarici İşlər Nazirliyinin Mətbuat 
Xidməti İdarəsindən AZƏRTAC-a bildi-
rilib ki, nazir Ermənistan–Azərbaycan, 
Dağlıq Qarabağ münaqişəsində son 
vəziyyətlə bağlı müzakirə aparıb, 
Ermənistan tərəfinin destruktiv siyasəti, 
azərbaycanlı dinc əhalinin məqsədyönlü 
şəkildə atəşə tutulması, xaricdən muzd-
luların və terrorçuların kütləvi cəlb olun-
ması və sair məsələlər barədə ətraflı 
məlumat verib.

Nazir Ceyhun Bayramov vurğulayıb 
ki, Azərbaycanın haqlı mövqeyi BMT 
Təhlükəsizlik Şurasının dörd məlum 
qətnaməsinə və digər beynəlxalq 
təşkilatların müvafiq sənədlərinə 
əsaslanır.

Söhbət zamanı, həmçinin 
Azərbaycan–ABŞ ikitərəfli əlaqələrinə 
dair məsələlər üzrə fikir mübadiləsi 
aparılıb.

Əli Əhmədov Şanxay Əməkdaşlıq Təşkilatının 
Beynəlxalq Partiyalararası Forumunda iştirak edib

Daha sonra Rusiya Federasiyasının 
Səhiyyə naziri Mixail Muraşko, Qaza-
xıstan Respublikasının Səhiyyə naziri 
Aleksey Çoy, Çin Xalq Respublikasının 
Səhiyyə nazirinin müavini Yu Syejun 
çıxış edərək COVID-19 infeksiyasının 
ölkələrin sosial-iqtisadi həyatına təsiri 
və pandemiya ilə mübarizə tədbirləri 
haqqında fikirlərini bildiriblər. 

Forumda Azərbaycan Respublikası 
Baş Nazirinin müavini, YAP sədrinin 
müavini-icra katibi Əli Əhmədov 
“COVID-19 pandemiyasının sosi-
al-iqtisadi nəticələrinə və təhlükəli 
yoluxucu xəstəliklərin yayılmasına 
qarşı mübarizədə məsul siyasi parti-
yaların rolu” mövzusunda çıxış edib. 
Əli Əhmədov bu tədbirə dəvət üçün 
"Vahid Rusiya" partiyasının rəhbərliyinə 
təşəkkür edib. O deyib ki, bu tədbirin 
Yeni Azərbaycan Partiyasının kifayət 
qədər aktiv tərəfdaşlıq münasibətləri 
qurduğu “Vahid Rusiya” partiyasının 
vasitəçiliyi ilə keçirilməsi ona xüsu-
si əhəmiyyət və aktuallıq verir. Əli 
Əhmədov, həmçinin Azərbaycanın  
ŞƏT-in işində müşahidəçi qismində 
iştirak etdiyini diqqətə çatdırıb.

COVID-19 pandemiyasının 
Azərbaycandan da yan keçmədiyini 
deyən Əli Əhmədov bildirib ki, təhlükəli 
xəstəliyin qarşısının alınması ilə 
əlaqədar ölkə rəhbərliyi vaxtında 
qabaqlayıcı tədbirlər həyata keçirdi. 
Pandemiya başlayandan strategiyamız 
Ümumdünya Səhiyyə Təşkilatının bütün 
təlimatlarını məsuliyyətlə və səmərəli 
şəkildə həyata keçirmək və dünyada 

həm keçmişdə, həm də indiki dövrdə 
pandemiya ilə mübarizədə qazandığı-
mız müsbət təcrübədən istifadə etmək 
idi. Təcrübə Azərbaycanda koronavirus 
pandemiyasına qarşı bu yanaşmanın 
müdrikliyini sübut etdi və sübut etməyə 
də davam edir. Vaxtında görülən sanita-
riya və epidemioloji tədbirlər koronaviru-
sun yayılma sürətini xeyli azaltdı. Xarici 
sərhədlərin bağlanması ilə Azərbaycan 
bölgəmizdə ilk olaraq vətəndaşların 
hərəkətinə məhdudiyyət tətbiq etdi. 
Pandemiyaya qarşı mübarizə məqsədilə 
cəmiyyətin və dövlətin resurslarının 
səfərbər edilməsi kifayət qədər uğur-
lu hesab edilə bilər. Bütün yoluxmuş 
insanlar üçün əlverişli bir müalicə təmin 
etmək üçün çox iş başlatdıq. Bu işin 
aşağıdakı tərkib hissələrini qeyd etmək 
istərdim. Birincisi, ölkədə əhəmiyyətli bir 
hissəsi koronavirus xəstələrinin ehtiyac-
larına həsr olunmuş müasir bir səhiyyə 
infrastrukturunun mövcudluğudur. İkin-
cisi, ən qısa müddətdə iki min çarpayılı 
on modul xəstəxananın yaradılması-
dır. Koronavirus xəstələri ilə təmasda 
olan həkimlərin və səhiyyə işçilərinin 
əməkhaqları xeyli artırılıb”.

Əli Əhmədov qeyd edib ki, görülən 
profilaktik tədbirlər nəticəsində koronavi-
rusla bağlı vəziyyət nəzarətdə saxlanıla 
bilər. Hazırda Azərbaycanda koronavirus 
statistikası belədir: epidemiyanın baş-
lanğıcından bəri 43.000 insan bu virusa 
yoluxub ki, onların da 40.000-i sağalıb. 
Xəstəlikdən vəfat edənlərin sayı isə 620 
nəfərdir. Müqayisəli təhlil Azərbaycanda 
COVID-19 ilə mübarizənin müəyyən 

müsbət nəticələr verdiyini deməyə im-
kan verir. Beləliklə, dünyada bir milyon 
əhaliyə düşən infeksiya sayı 5 mindən 
çoxdur və Azərbaycanda bu rəqəm 4 
mindən bir az çoxdur. Eləcə də, ölüm 
sayına gəlincə, dünyada hər milyon 
insana 132 ölüm düşür, Azərbaycanda 
isə bu göstərici 62-dir.

“Bütün ölkələrdə olduğu kimi, pan-
demiya da respublikamızın həyatında 
dərin sosial-iqtisadi nəticələrlə müşayiət 
olunur. İqtisadi cəhətdən inkişaf et-
miş bir sıra ölkələrdə ÜDM-in on faiz 
və ya daha çox azalması fonunda 
bunun ən nikbin ssenarilərdən birinin 
Azərbaycanda olduğunu deyə bilərik. 
Ancaq bu, koronavirusun iqtisadi və 
sosial nəticələrinə qarşı mübarizəyə 
diqqəti zəiflətmək üçün bir səbəb deyil. 
Bu sahədə Azərbaycan hökumətinin 
davranış modeli bir çox cəhətdən bir çox 
ölkənin hökumətlərinin fəaliyyəti ilə üst-
üstə düşür. Bu model, birincisi, əhalinin, 
xüsusən onun yoxsul hissəsinə sosial 
dəstəyi, ikincisi, kiçik və orta sahibkar-
lığa geniş dəstək, üçüncüsü, karantin 
rejiminin tətbiqi nəticəsində qazancın-
dan məhrum olan vətəndaşlara əmək 
haqqının ödənilməsi kimi tədbirləri əhatə 
edir”, – deyə Əli Əhmədov vurğulayıb.

Çıxışının sonunda YAP sədrinin 
müavini – icra katibi sentyabrın 27-dən 
etibarən Dağlıq Qarabağ münaqişəsi 
ilə bağlı yaranmış vəziyyət barədə 
tədbir iştirakçılarına məlumat verib. 
Ermənistanın Azərbaycan torpaqları-
nın 20 faizini işğal etdiyini və bunun 
nəticəsində 1 milyondan çox insanın 
öz doğma torpaqlarında yaşamaq 
hüququndan məhrum olduğunu 
deyən Əli Əhmədovun sözlərinə görə, 
Ermənistanın işğalçılıq siyasətinə son 
qoyulmalı və Azərbaycanın beynəlxalq 
səviyyədə tanınmış ərazi bütövlüyü 
təmin olunmalıdır.

Forumda digər çıxış edənlər də 
toplantının mövzusu barədə fikirlərini 
bildiriblər.

Oktyabrın 23-də Şanxay Əməkdaşlıq Təşkilatının “İnsanlar üçün 
iqtisadiyyat” mövzusunda videokonfrans formatında Beynəlxalq Par-
tiyalararası Forumu keçirilib. Bu barədə AZƏRTAC-a Yeni Azərbaycan 
Partiyasının (YAP) mətbuat xidmətindən məlumat verilib. Forumu 
giriş sözü ilə açan Rusiya Federasiyası Dövlət Dumasının Sağlamlıq 
qorunması üzrə komitəsinin sədri Dmitri Morozov mövzunun aktu-
allığından danışıb. O, bu məsələdə Şanxay Əməkdaşlıq Təşkilatının 
rolunu vurğulayıb, o cümlədən, siyasi partiyaların verə biləcəyi 
töhfələrdən bəhs edib.

Azərbaycan Respublikası 
Nazirlər Kabinetinin “Ərazilərin 
zonalaşdırılması, tikintinin növü 
və miqyası ilə bağlı müfəssəl 
Qaydalar”ın təsdiq edilməsi 
haqqında” 2014-cü il 21 fevral 
tarixli 51 nömrəli və “Müfəssəl plan 
olmadığı və ya onun müddəti bitdiyi 
hallarda tikintiyə icazə verilməsi 
və ya məlumatlandırma icraatı 
məqsədləri üçün tikinti layihələrinin 
onların həyata keçiriləcəkləri ərazinin 
planlaşdırılması sənədlərinə (baş 
planlara və (və ya) ümumi planlara), 
habelə müfəssəl planın hazırlanması 
zamanı nəzərə alınan tələblərə 
uyğunluğunun müəyyənləşdirilməsi 
Qaydaları”nın təsdiq edilməsi 
haqqında” 2015-ci il 12 yanvar tarixli 
6 nömrəli qərarlarında dəyişiklik 
edilməsi barədə

“Bəzi tikinti obyektlərinə tikintiyə 
icazə və tikinti obyektinin istismarına 
icazə verilməsinin sadələşdirilməsi ilə 
bağlı tədbirlər haqqında” Azərbaycan 
Respublikası Prezidentinin 2018-ci il 28 
dekabr tarixli 460 nömrəli Fərmanının 
2.4-cü bəndinin icrasını təmin etmək 
məqsədilə Azərbaycan Respublikasının 

Nazirlər Kabineti qərara alır:
1. Azərbaycan Respublikası 

Nazirlər Kabinetinin 2014-cü il 21 fevral 
tarixli 51 nömrəli Qərarı (Azərbaycan 
Respublikasının Qanunvericilik Toplusu, 
2014, № 2, maddə 206; Azərbaycan 
Respublikası Nazirlər Kabinetinin 
2020-ci il 24 sentyabr tarixli 352 nömrəli 
Qərarı) ilə təsdiq edilmiş “Ərazilərin 
zonalaşdırılması, tikintinin növü və 
miqyası ilə bağlı müfəssəl Qaydalar”ın 
4.13-cü bəndinin “Qeydlər”inə aşağıdakı 
məzmunda 7-ci hissə əlavə edilsin: 

“7. Sumqayıt, Gəncə, Xırdalan 
və Mingəçevir şəhərlərində inşa 
edilən çoxmənzilli binalarda nəqliyyat 
vasitələrinin saxlanılması üçün həmin 
binaların tikinti layihəsində göstərilən 
tikinti ərazisinin 70 və daha çox 
faizini təşkil edən hissəsində yeraltı 
qarajın tikintisi nəzərdə tutulduğu 
halda, bu Qaydaların 4.13-cü 
bəndinə uyğun ərazinin tikinti sıxlığı 
əmsalı hesablanarkən birinci yerüstü 
mərtəbənin sahəsi nəzərə alınmır.”.

2. Azərbaycan Respublikası  
Nazirlər Kabinetinin 2015-ci il 12 yanvar 
tarixli 6 nömrəli Qərarı (Azərbaycan 
Respublikasının Qanunvericilik  
Toplusu, 2015, № 1, maddə 58,  

№ 10, maddə 1210; 2016, № 2 (II 
kitab), maddə 364; 2017, № 3, maddə 
515; 2018, № 4, maddə 1138, № 8, 
maddə 1819; 2019, № 7, maddə 1358, 
№ 12, maddə 2074; 2020, № 6, maddə 
812) ilə təsdiq edilmiş “Müfəssəl plan 
olmadığı və ya onun müddəti bitdiyi 
hallarda tikintiyə icazə verilməsi və ya 
məlumatlandırma icraatı məqsədləri 
üçün tikinti layihələrinin onların həyata 
keçiriləcəkləri ərazinin planlaşdırılması 
sənədlərinə (baş planlara və (və ya) 
ümumi planlara), habelə müfəssəl 
planın hazırlanması zamanı nəzərə 
alınan tələblərə uyğun-luğunun 
müəyyənləşdirilməsi Qaydaları”na 
aşağıdakı məzmunda 1.4-1-ci bənd 
əlavə edilsin:

“1.4-1. Tikintisinə icazə verilmiş, 
lakin tikinti-quraşdırma işləri başa 
çatmamış çoxmənzilli binanın tikinti 
layihəsində göstərilən tikinti ərazisinin 
həmin binanın tikinti sahəsini 
təşkil etməyən hissəsində yeraltı 
qarajların tikintisi üçün tikintiyə icazə 
icraatı ilə bağlı təkrar şəhərsalma 
əsaslandırılmasının tərtib edilməsi tələb 
olunmur.”. 

Əli ƏSƏDOV 
Azərbaycan Respublikasının Baş Naziri

“Sığortaolunanların fərdi 
uçotunun aparılması Qaydası”nın 
təsdiq edilməsi haqqında

“Tibbi sığorta haqqında” Azərbaycan 
Respublikasının Qanununda dəyişiklik 
edilməsi barədə” Azərbaycan 
Respublikasının 2019-cu il 3 dekabr 
tarixli 1718-VQD nömrəli Qanununun 
tətbiqi və “Tibbi sığorta haqqında” 
Azərbaycan Respublikasının 
Qanununda dəyişiklik edilməsi barədə” 
Azərbaycan Respublikasının 2018-ci 
il 28 dekabr tarixli 1441-VQD nömrəli 
Qanununun tətbiqi və “Tibbi sığorta 
haqqında” Azərbaycan Respublikası 
Qanununun tətbiq edilməsi barədə” 
Azərbaycan Respublikası Prezidentinin 

1999-cu il 30 dekabr tarixli 241 nömrəli 
Fərmanının ləğv edilməsi haqqında” 
Azərbaycan Respublikası Prezidentinin 
2019-cu il 31 yanvar tarixli 502 nömrəli 
Fərmanında dəyişiklik edilməsi barədə” 
Azərbaycan Respublikası Prezidentinin 
2019-cu il 24 dekabr tarixli 898 nömrəli 
Fərmanının 2.3.2-ci yarımbəndinin 
icrasını təmin etmək məqsədilə 
Azərbaycan Respublikasının Nazirlər 
Kabineti qərara alır:

1. “Sığortaolunanların fərdi uçotunun 
aparılması Qaydası” təsdiq edilsin 
(əlavə olunur).

2. Azərbaycan Respublikasının 
Prezidenti yanında Vətən-daşlara 
Xidmət və Sosial İnnovasiyalar 
üzrə Dövlət Agentliyi “Dövlət 

informasiya ehtiyatları və sistemlərinin 
formalaşdırılması, aparılması, 
inteqrasiyası və arxivləşdirilməsi 
Qaydaları”nın təsdiq edilməsi və 
elektron hökumətlə bağlı bəzi tədbirlər 
haqqında” Azərbaycan Respublikası 
Prezidentinin 2018-ci il 12 sentyabr 
tarixli 263 nömrəli Fərmanına 
uyğun olaraq İcbari Tibbi Sığorta 
üzrə Dövlət Agentliyinin elektron 
informasiya sisteminin aidiyyəti dövlət 
informasiya ehtiyatları və sistemləri ilə 
əlaqələndirilməsini Elektron Hökumət 
İnformasiya Sistemi vasitəsilə təmin 
etsin.

Əli ƏSƏDOV 
Azərbaycan Respublikasının Baş Naziri

 

AZƏRBAYCAN RESPUBLİKASI NAZİRLƏR KABİNETİNİN QƏRARI
№ 410									        Bakı şəhəri, 23 oktyabr 2020-ci il 

“Xüsusi karantin rejimi ilə bağlı 
əlavə tədbirlər barədə” Azərbaycan 
Respublikası Nazirlər Kabinetinin 
2020-ci il 12 sentyabr tarixli 336 
nömrəli Qərarında dəyişiklik edilməsi 
haqqında

“Sanitariya-epidemioloji salamatlıq 
haqqında” Azərbaycan Respublikası 
Qanununun 25-ci maddəsinə və 
Azərbaycan Respublikası Nazirlər 
Kabinetinin 2020-ci il 28 fevral tarixli 
73-1 nömrəli Qərarı ilə təsdiq edilmiş 

“Yoluxucu, parazitar və kütləvi qeyri-
yoluxucu xəstəliklərin əmələ gəlməsi, 
yaxud yayılması təhlükəsi yarandıqda 
karantin-təşkilat, profilaktika və digər 
zəruri tədbirlərin görülməsi Qaydaları”na 
əsasən Azərbaycan Respublikasının 
Nazirlər Kabineti qərara alır:

1. “Xüsusi karantin rejimi ilə bağlı 
əlavə tədbirlər barədə” Azərbaycan 
Respublikası Nazirlər Kabinetinin 
2020-ci il 12 sentyabr tarixli 336 nömrəli 
Qərarında aşağıdakı dəyişikliklər edilsin: 

 1.1. 1.1.2-1-ci yarımbəndə “və 

Zərdabi kəndlərinə” sözlərindən sonra “, 
Mingəçevir şəhərinə, Ağstafa, Biləsuvar, 
Xaçmaz, İsmayıllı, Qax, Zaqatala 
rayonlarına” sözləri əlavə edilsin;

 1.2. 1.1.15-ci yarımbəndə “Quba” 
sözündən sonra “, Ağstafa, Biləsuvar, 
Xaçmaz, İsmayıllı, Qax, Zaqatala” 
sözləri əlavə edilsin.

2. Bu Qərar 2020-ci il 24 oktyabr 
saat 00:00-dan qüvvəyə minir.

Əli ƏSƏDOV 
Azərbaycan Respublikasının Baş Naziri

İqtisadi Əməkdaşlıq Təşkilatının Baş katibi: 
Azərbaycanın ərazi bütövlüyünə və suverenliyinə 

hörmət əsasdır və yüksək dəyərə malikdir
İqtisadi Əməkdaşlıq Təşkilatının 

Baş katibi Hadi Süleymanpur Yeni 
Azərbaycan Partiyasının (YAP) 
Sədr müavini – icra katibi Əli 
Əhmədova məktub ünvanlayıb. Bu 
barədə AZƏRTAC-a YAP-ın mətbuat 
xidmətindən bildirilib. 

Məktubda deyilir: “Bu yaxınlarda 
atəşkəs razılaşmasının pozulması və 
Dağlıq Qarabağ bölgəsində gərginliyin 
artmasının regional sülh və sabitliyə 
ciddi təhlükə törətməsi ilə əlaqədar 
dərin narahatlığımı bölüşmək istəyirəm. 
Həmçinin Azərbaycan Respublikası-
nın hökumətinə, azərbaycanlı bacı və 
qardaşlarımıza, xüsusən də öz vətənini 
və xalqını müdafiə yolunda həyatlarını 
qurban verən qəhrəman əsgərlərin, 

həlak olanların ailələrinə dərin hüznlə 
başsağlığı ifadə edirəm. Eləcə də 
Azərbaycanın münaqişə zonasından 
uzaqda yerləşən Gəncə şəhərinin 
günahsız mülki əhalisinə qarşı son hü-
cumlarla beynəlxalq humanitar hüququn 

pozulmasından dərin narahatlığımı 
bildirirəm.

Regional iqtisadi təşkilat olaraq və 
özünün Azərbaycan Respublikası kimi 
ən vacib üzvlərindən biri olan İqtisadi 
Əməkdaşlıq Təşkilatı dayanıqlı sosial-iq-
tisadi hədəflərə çatmaq naminə region-
da sülh və sabitliyin əhəmiyyətini tam 
dərk edir. Bu məqsədlə Azərbaycanın 
ərazi bütövlüyünə və suverenliyinə 
hörmət əsasdır və yüksək dəyərə ma-
likdir. 

Fürsətdən istifadə edərək, vəziyyətin 
deeskalasiyası üçün dərhal və davamlı 
atəşkəsin razılaşdırılması istiqamətində 
beynəlxalq səylərə və münaqişənin 
beynəlxalq hüquq və BMT Təhlükəsizlik 
Şurasının müvafiq qətnamələri əsasında 
sülh yolu ilə həllinə dəstəyimizi bir daha 
təkrarlayıram”. 

